
Врз основа на членовите 8,9,11,12,13, 17,18 и 19 од Законот за државните награди (,,Сл.весник на РМ“ бр. 52/06, 54/07, 74/12, 99/18  и „Службен весник на РСМ“ бр. 98/19 ) и членовите 1,4,6,8 и 22 од Правилникот за работа на Одборот за доделување на државната награда „Мајка Тереза”, на седницата одржана на 4.07.2022 година  донесе 

О Д Л У К А

за државната награда „Мајка Тереза” во 2022 година 

Одборот за доделување на државната награда „Мајка Тереза“, одлучи да не ја додели наградата за 2022 година.

По внимателно разгледување на пристигнатите иницијативи, членовите на Одборот со мнозинство на гласови констатираа дека поднесените иницијативи не ги задоволуваат потребните критериуми за доделување на наградата. Остварените активности и дејности на кандидатите не ја отсликуваат хуманоста и човечката солидарност која е симбол на наградата, односно дека во професионалните биографии на  кандидатите не може докрај да се препознае придонесот за поттикнување и унапредување на меѓусебното разбирање и развој на соработката како меѓу народите, така и меѓу припадниците на различните заедници, култури и вери од интерес на Република Северна Македонија.
Наградата „Мајка Тереза“ е државна награда и се доделува за остварувања во областа на хуманоста и човечката солидарност  и за поттикнување, унапредување на меѓусебното разбирање и развој на соработката, како меѓу народите, така и меѓу припадниците на различните заедници, култури и вери, согласно со Законот за државните награди (,,Сл.весник на РМ“ бр.54/07 и 74/12) и Правилникот за работа на Одборот број 13-10132/2 од 10.09.2019 година. 
                                                            ПРЕТСЕДАТЕЛ НА ОДБОРОТ

                                                       ЗА ДОДЕЛУВАЊЕ НА ДРЖАВНАТА

                                                                НАГРАДА „МАЈКА ТЕРЕЗА”,

                                                                   Академик Изет Зеќири


